
Tema suicid da giuvenils en la revista da geniturs
La gasetta «Fritz e Fränzi» s’occupa da las pli differentas tematicas – era da tristas

■ (anr/vi) «Fritz e Fränzi» è ina gaset-
ta per geniturs. L’ediziun actuala trac-
ta il suicid d’uffants e da giuvenils.
Radund 1400 persunas fan mintg’onn
suicid en Svizra. Da quellas èn 150 per-
sunas pli giuvnas che 25 onns. Ellen
Ringier, l’editura da «Fritz e Fränzi»,
scriva che sia gasetta veglia mussar la
realitad che na sa numna betg «Dieu ha
prendì Fritz u Fränzi tar el», mabain
«Fritz u Fränzi s’han prendì la vita».

La tematica è pesanta. «Perder in uf-
fant entras suicid è il mender che po
capitar a geniturs. La dimensiun d’ina
tala tragedia na pon persunas na-per-
tutgadas betg s’imaginar.» «Fritz e
Fränzi» lascha vegnir en pled uffants,
giuvenils, geniturs, terapeuts ed in spi-
ritual.

Vulì murir cun 14
«Il patratg da pudair far fin cun la vita
ma consolava.» Quai è il citat ord il rap-
port da Florian. El aveva empruvà cun
14 onns da far suicid cun pillas da dur-
mir. El ha survivì. Suenter il suicid n’è
sia situaziun dentant betg immediat sa
meglierada. L’emprim è el vegnì en la
psichiatria, nua ch’el ha survegnì medi-
caments. El avess dentant duvrà ina te-
rapia. Ma era en la clinica n’aveva nagin
peda. «Jau avev il sentiment ch’jau saja
simplamain in cas da blers ch’ella (la
media) aveva da tgirar. Da quel temp
avess jau cunzunt duvrà in carstgaun
che avess tadlà e m’avess gidà a cavigliar
il caos en mes intern.» 

Suenter pliras staziuns è Florian la fi-
nala sa tschentà en ina terapia ambulan-
ta tar in psichiater engaschà. Lez ha
trenà cun Florian da far stim dals agens
sentiments. «L’emprim n’hai jau betg
savì tge ch’el leva da mai.» Pir cun il
temp ha Florian badà ch’el ha senti-
ments ch’el ha pli baud betg enco-
nuschì.

Spiritual en l’internet
Ebo Aebischer è in dals cussegliaders da
la «Internet-Seelsorge». El sa fatschenta
cun glieud en malencurada u glieud che
vul far suicid. El ha tranter 20 fin 50
giuvenils che sa volvan onn per onn a sia
adressa. Els tarmettan e-mails u sms.
«Savens scrivan els ch’els hajan in’amia
che sa sentia fitg mal ed els na sappian
betg tge ch’els duain cussegliar ad ella.»
Sch’ils giuvens u las giuvnas hajan, sin
fundament da las respostas, dapli fidan-
za, sa mussi ch’els sezs han ils problems.
Tadlar tiers senza giuditgar saja in ele-
ment central da sia lavur. «Nus duman-
dain era daco ch’igl è vegnì adaquella
che la mort para la suletta soluziun. Lu-
ra faschain nus amogna d’accumpagnar

els in toc, fin ch’els pon puspè cuntinuar
senza nus la via.» Savens porschia la «In-
ternet-Seelsorge» era agid pratic e fe-
tschia intervenziuns tar geniturs, educa-
turs u medis.

Suenter nov onns
Ina mamma da quatter uffants raquinta
co ch’ella ha pers ses «grond, ferm ed in-
telligent» figl. El era fitg activ e nagin
ch’avess cartì che quest giuven um fa
suicid. 

La mort dal giuven ha suenter manà
la famiglia als cunfins da las forzas: «Nus
avain fatg atras in immens grev temp:
Tristezza, gritta e sentiments da culpa
han bunamain rut il cor a nus.» Grazia a
l’agid da Dieu haja la famiglia puspè

chattà in senn en la vita. «Tuttina restan
dumondas avertas. Ma cun quai stuain
nus viver.»

L’intervista cun l’expert
Rolf Jud ha lavurà pli che ventg onns
cun giuvenils periclitads. El accumpo-
gna els e per part era ils geniturs. «Il
tempo da vita d’ozendi impedescha se-
gir era ch’uffants han peda d’elavurar
impressiuns ed eveniments… Suicids
d’uffants e giuvenils hai dentant era gia
dà en il passà. Pli baud han ins dentant
taschì.»

Suenter in’emprova da suicid saja
quai impurtant ch’ils parents, educaturs
u era amis possian dir tge ch’els sentan e
pensan. Savens dovrian ils giuvenils per-
tutgads ed ils geniturs cussegliaziun ed
accumpagnament dad experts. Senti-
ments da culpa possian disturbar a lun-
ga vista la relaziun tranter l’uffant ed ils
geniturs.

La cuverta schoche-
scha l’emprim 
mument. MAD

Exposiziun d’auto-rulottas
Premiera svizra a Domat 

■ (cp) Cun l‘entschatta da primavaira
organisescha la Grischa Wohnmobil
SA, l‘importadra generala da la Svizra
per las marcas Knaus e Weinsberg, la
fin d‘emna dals 14 fin ils 16 da mars
l‘exposiziun da primavaira per auto-
mobils da viagiar. Ils visitaders da l’ex-
posiziun profiteschan da survegnir ina
survista da l’entira paleta da purschida
dals dus renumads offeriders d’auto-ru-
lottas da la Germania, numnadamain da
Knaus e Weinsberg. Cun passa 50 vehi-
chels exponids sa tracti d’ina da las pli
grondas exposiziuns d’auto-rulottas da
la Svizra. Parallelamain cun l’exposiziun
da vehichels novs ha lieu ina preschenta-
ziun d’occasiuns, nua che numerus
automobils da viadi da divers onns da
construcziun vegnan preschentads.
Quests objects tschertgads èn venals da-
vent da 15 000 francs e servan tranter
auter er a quels che lessan emprender
d’enconuscher la vita da campaders.

Spetgà daditg – uss arrivà 
il nov integra da Knaus

Suenter in temp da svilup da dus onns
ha Knaus repassà dal tuttafatg l’integrà
ed al ha concepì da nov. Il nov design ed
il palantschieu dubel utilisabel a moda
multifara èn l’element central da la no-
vitad. Grischa Wohnmobile preschenta
per l’emprima giada en Svizra il model
Knaus Sun Liner 650 LG. Cun quest
model èsi reussì a Knaus d’ademplir il
giavisch frequent da concepir ina sur-
fatscha cun garascha davos e letg dubel
en ina lunghezza totala da sut 7 meters.

Fitg tschertgads èn er ils autos a fit e
quels da preschentaziun. Venals èn anc

singuls exemplars da l’onn passà. I dat
dentant er gia models da 2003 che pon
lura vegnir surpigliads l’atun da la clien-
tella. Quai è in grond avantatg per il
client che po uschia eleger ses vehichel
en detagl inclusiv la colur dals pulstrads.
La tgira premurusa dals vehichels è ga-
ranzia per in automobil quasi nov e per
in pretsch favuraivel. 

Sco mintg’onn stat er quest onn
puspè a disposiziun ina gronda paletta
cun ils pli novs models d’auto-rulottas
fitg confortabels. Adina pli blers viagia-
turs affittan in automobil da lur gust per
las vacanzas. Uschia èn Annamarie e
Claudio Balestra, ils possessurs da la Gri-

scha Wohnmobil SA, gia fitg satisfatgs
da la situaziun da reservaziuns per la sta-
giun vegninta.

Suenter l’onn da record 2001 ha il
boom en la branscha d’auto-rulottas er
cuntinuà l’onn 2002. En il martgà gene-
ral è il dumber da licenzas novas s’aug-
mentà l’onn passà, cuntrari als autos da
persunas, per var 3%. Uschia ha Grischa
anc pudì rinforzar sia posiziun predomi-
nanta sin il martgà d’automobils da via-
giar. 

Dasper las bleras novitads porscha il
team Grischa anc autras attracziuns.
Uschia è l’Europa-Parc da Rust sin visi-
ta a Domat e procura per plaschair e di-

vertiment. La sonda e dumengia enri-
tgescha ina gruppa da country musical-
main l’exposiziun attractiva. Ina visita
porscha pia insatge per pitschen e
grond. Ina concurrenza carmala cun il
premi principal d’ina fin d’emna cun
auto-rulotta en l’Europa-Parc al Rust.

L’exposiziun da primavaira ha lieu davent dals
14 fin ils 16 da mars. Il venderdi è ella averta
davent da las 14.00 fin a las 19.00, la sonda e la
dumengia mintgamai davent da las 9.30 fin a
las 19.00 (la dumengia fin a las 18.00). Per ulte-
riuras infurmaziuns: Grischa Wohnmobil SA,
Annamarie e Claudio Balestra, Churerstrasse,
7013 Domat. Telefon 081 633 25 20, homepage:
http://www.grischa-wohnmobile.ch, e-mail:
info@grischa-wohnmobile.ch 

Dies radund 
u temp liber

L’ediziun actuala tracta sa chape-
scha era autras tematicas. P. ex. tge
far, sch’ils uffants sesan adina en
posiziuns curiusas e fan in dies ra-
dund? Plinavant vegn en quest nu-
mer era tangà la tematica dals ho-
bis.

Autras ediziuns da «Fritz und
Fränzi» èn gia sa deditgadas cun la
tgira d’uffants ordaifer il perchasa,
cun «daners da satg», cun internet
etc.

Edida vegn la revista da la fun-
daziun elternsein a Turitg. 

Adressa d’internet: www.eltern-
sein.ch 

Cun passa 
50 vehichels è 
l’exposiziun a 
Domat ina da las
pli grondas expo-
siziuns d’auto-
rulottas da 
la Svizra. MAD

